
	EDUCACIÓN FÍSICA


A) Porcentaxe de cumprimento da programación e dos obxectivos e razóns da programación non impartida.

    A porcentaxe de cumprimento da programación por cursos é a seguinte:

1º ESO:   9 unidades de  9:      100%

2º ESO:   8 unidades de 10:       80%

3º ESO:   8 unidades de   8:     100%

4º ESO:   7 unidades de   8:       88%
     A porcentaxe de programación impartida foi durante o curso 2012-2013 do 92%. En 1º de ESO acortouse lixeiramente a unidade de Rugbi e a de Actividades na natureza. En 2º  de ESO quedou sen impartir na 1ª avaliación  a unidade de Habilidades ximnásticas I e na 3ª avaliación a unidade 8: Deportes de loita. En 3º de ESO acortouse lixeiramente a unidade de Orientación para poder impartir toda a materia. En 4º de ESO quedou sen impartir a unidades 8: A escalada.
     O grado de cumprimento dos obxectivos é totalmente satisfactorio.

B) Accións realizadas e modificacións introducidas durante o curso en relación coa programación didáctica.

1ª avaliación 
En 1º de ESO cumpriuse a programación nun 100%  sobre as unidades previstas (3 de 3 en 1º de ESO). Variouse lixeiramente a metodoloxía empregada na unidade de Actividades Ximnásticas  en 1º de ESO porque ó non coñecer ós alumnos preferín optar por uns métodos máis dirixidos e que procuraran maior seguridade na práctica. O alumnado presenta en xeral bastantes problemas este curso ante este tipo de contidos.
En 2º de ESO cumpriuse a programación nun 75% impartíndose só 3 dos 4 temas previstos na programación. Preséntase polo tanto unha NC na porcentaxe de programación impartida debido fundamentalmente ás seguintes razóns: 

- Perda de tempo por diversos festivos nos días que teñen clases.

- Folga do alumnado e do profesorado neste trimestre

- Perda de tempo pola actividade da Semana de Vela este trimestre.
En 3º de ESO cumpriuse a programación o 100% impartíndose as dúas unidades didácticas previstas correspondentes ós seis temas do libro.
 En 4º de ESO tamén se impartiron as tres unidades previstas (dos 6 temas do libro impartironse 5 o que supón o 83% da materia impartida). Queda pendente para a 2ª avaliación a parte do tenis na Unidade de Actividades de raqueta.
2ª avaliación:
En 1º de ESO cumpriuse a programación nunha porcentaxe do 100% sobre as unidades previstas. Impartíronse as unidades de Actividades de patín, Balonmán e Xogos populares e alternativos I. Quedan pendentes dúas sesións de xogos alternativos para realizar no campo de fútbol (freesbes).
En 2º de ESO cumpriuse a programación nun 67%, quedando sen impartir a unidade de xoquei que se impartirá na 3ª avaliación.
En 3º de ESO cumpriuse a programación nun 100 % impartíndose as dúas unidades didácticas previstas. Acroximnasia e Voleibol II.
En 4º de ESO impartíronse  dúas de catro unidades previstas: Tenis e Baloncesto, quedando sen impartir a unidade de xogos populares e alternativos 4 e a unidade do ritmo. A unidade de tenis quedara sen impartir na 1ª avaliación. A porcentaxe de programación impartida foi do 50%.
Os motivos da non conformidade con respecto á programación impartida en 2º e en 4º da ESO foron principalmente dous: en primeiro lugar este curso actualizáronse os libros de texto e por tanto as UD de 2º e 4º de ESO e houbo un exceso de optimismo pola miña parte en cantos ós obxectivos e contidos a impartir, en resumen  unha mala planificación na programación; en segundo lugar hai contidos que perderían estes cursos de seguir a nova programación estrictamente como en 4º de ESO o Rugbi e hai UD que xa viron como por exemplo a UD 5: O ritmo que eles viron en 1º. De cara ó curso que ven correxiranse estes erros.

3ª avaliación.  
Nesta terceira avaliación cumpriuse a programación en todos os cursos de ESO nun 100%. 
En 1º de ESO quedou sen facer o rastrexo pertencente á UD 9. Actividades na natureza 1. 
En 2º de ESO déronse 4 das 4 UD previstas e en 3º de ESO 3 das 3 previstas (acortando un pouco a unidade de orientación).
 En 4º de ESO a UD 6. O ritmo foi substituida pola de Rugbi que este alumnado non fixera en 1º. Impartíronse 3 de 3 unidades quedando pendente da 2ª avaliación a unidade de escalada.

C) Motivos das modificacións feitas o longo do curso. Dificultades atopadas que impediron o logro dos obxectivos e resultados agardados.
Durante o curso producironse algúns cambios mínimos na programación, os motivos dos cambios máis salientables con respecto á programación están expostos no apartado anterior
A nivel xeral as modificacións feitas ó longo do curso non afectaron ó logro dos obxectivos por parte da maioría do alumnado.
 A nivel de dificultades aínda que non impediron o logro dos obxectivos e resultados agardados si quería facer mención a diversos aspectos:

-  A integración de alumnado con necesidades educativas especiais debe ir acompañada de MEDIOS, e por suposto dunha REDUCCIÓN DA RATIO nos cursos nos que se atopen, é imposible ofrecer un ensino de calidade sen estas premisas, e o perxudicado soe ser o propio alumno con NEE. Considero como profesional que as autoridades educativas deberían replantexarse este tema, é frustrante como docente non dispor de medios e ter que tomar a decisión de elexir entre o alumno con NEE e o resto do grupo (nalgún caso con 21 alumnos máis) 

- A ratio de alumnado por aula inflúe negativamente no proceso ensino-aprendizaxe: este curso tiven 28 alumnos en 31 de ESO e 33 alumnos en 4º de ESO, a atención a cada un deles e incluso o proceso avaliativo sofre unha merma importante. Sobre todo na miña materia a impartición das clases e a realización das tarefas por parte do alumnado non pode ser igual.

Resulta evidente que podemos dar as nosas respectivas materias deste xeito, pero penso que dende que tivemos neste centro a Noelia Cabanas (unha nena cega total) e por exemplo a Iván e Ana Piñeiro (xordos) e outros moitos; os profesores deste centro sempre estivemos comprometidos coa integración. O problema é que agora estanse rido de nós decíndonos que co alumnado con NEE que temos este ano en 1º de ESO (un exemplo: transtorno específico do desenvolvemento mixto F8, retraso psicomotor con hipertonía muscular, 53% de minusvalía) podemos impartir igual as nosas clases con 22 alumnos.
En fin, ata que se atopen solucións a seguir traballando .



D) Analise dos resultados das avaliacións dos alumnos en relación cos cursos anteriores.

Observación: Estes son datos do mes de xuño, que é cando se fan entregan as memorias, aínda que haxa materias que teñan exames extraordinarias en setembro.

	
	Primeiro
	Segundo

	
	Curso 11-12
	Curso 12-13
	Curso 11-12
	Curso 12-13

	Cualificación
	Nº de Alumnos
	Nº de Alumnos
	Nº de Alumnos
	Nº de Alumnos

	1
	0
	0
	0
	0

	2
	0
	0
	0
	0

	3
	0
	0
	0
	0

	4
	3
	5
	0
	2

	Suspensos
	3
	5
	0
	2

	5
	3
	7
	0
	1

	6
	7
	7
	7
	5

	7
	7
	15
	7
	3

	8
	4
	9
	6
	7

	9
	4
	0
	6
	9

	10
	0
	0
	1
	0

	Aprobados
	25
	39
	27
	25


	
	Terceiro
	Cuarto

	
	Curso 11-12
	Curso 12-13
	Curso 11-12
	Curso 12-13

	Cualificación
	Nº de Alumnos
	Nº de Alumnos
	Nº de Alumnos
	Nº de Alumnos

	1
	0
	0
	0
	0

	2
	0
	0
	0
	0

	3
	0
	0
	0
	0

	4
	1
	0
	2
	0

	Suspensos
	1
	0
	2
	0

	5
	0
	7
	3
	1

	6
	9
	6
	5
	6

	7
	12
	6
	12
	12

	8
	10
	2
	3
	10

	9
	2
	6
	1
	4

	10
	0
	1
	0
	0

	Aprobados
	34
	28
	26
	33


E) Propostas de mellora para a programación didáctica do próximo curso.


As propostas de mellora para a programación didáctica do vindeiro curso serán mínimas posto que é unha programación recente, haberá que adaptala  segundo as necesidades do alumnado.

 Tamén na programación do ano 13-14 faremos fincapé nas novas tecnoloxías e na na nova canle de televisión "ATIOS TV" que se puxo en marcha este curso no centro. 
Este curso xa están implantados os libros de Educación Física nos 4 cursos da ESO polo que a programación dos cursosvaise normalizando. Agás os de 4º de ESO que aínda terán que facer a unidade de Rugbi en 4º en vez de en 1º.

F) Avaliación da práctica docente.


No departamento de Educación Física pasamos ó alumnado unha enquisa para avaliar a nosa práctica, este ano pasouse en todos os cursos da ESO, neste curso 12-13 os resultados foron os seguintes:

A nota media global foi de 8,53 sendo no curso 11-12 de 8,61 e  no curso 10-11 de 8,52. En 1º ESO A a puntuación media foi de 8,22, en 1º ESO B de 8,18, en 2º ESO A de 8,55, en 2º ESO B de 8,84, en 3º ESO  a puntuación media foi de 8,37 e en 4º ESO  foi de 9,04.

As preguntas que se miden son as seguintes: 1. Cumprimento do horario, 2. Mantemento da orde na clase, 3. Motivación e interese polos alumnos, 4. Clima de traballo na aula, 5. Libros, materiais e medios didácticos, 6. Claridade de exposición, 7. Organización e ritmo de traballo, 8. Capacidade para transmitir coñecemntos, 9. Sistema de avaliación, 10. Formación e actualización na materia impartida.

En todos os ítems a nota media é superior a 8. agás na pregunta 1. Cumprimento do horario. O ítem con menor puntuación foi a pregunta 1. Cumprimento do horario e a pregunta 5: Libros, materiais e medios didácticos e o ítem con maior puntuación a pregunta 2: Mantemento da orde na clase e a pregunta 9.Sistema de avaliación.

De cara ó vindeiro curso seguir a mellorar en canto a puntualidade  xa que considero que a pregunta acerca dos materiais didácticos é rexeitada polo alumnado debido á presenza do libro de texto.
Os resultados das enquisas de todos os cursos están arquivadas no departamento de Educación Física.

G) Actividades extraescolares e complementarias desenvolvidas.
1. O día 14 de setembro alumnado de 4º a 6º de Primaria participou nunha xornada de Iniciación ó surf na praia de Pantín con ocasión da xornada de portas abertas que promocionan dende o Pantín Classic. A actividade resultou altamente satisfactoria. Esta actividade prevemos repetila o vindeiro curso.

2. Entre os días 24 de setembro e 04 de outubro alumnado de 5º de Educación Primaria e de 3º e 4º de ESO participan na actividade de Iniciación á Vela en quendas de 3 días. A actividade está organizada polo departamento de Educación Física do centro e o Clube Náutico das Forcadas. Participan un total de 77 alumnos. Para máis información consultar a ficha de actividade no apartado da equipa de actividades extraescolares e complementarias na  nova páxina web do centro. 
3. MATERIAL DE LECER: Posta en común das condicións de préstamo de material ós alumnos. A finais do  mes de outubro procedeuse a colocar un baúl na zona de conserxería co material de lecer  para os diferentes cursos. Este material será común para todos e consiste no seguinte: catro palas de ping-pong, catro pelotas de ping-pong, dous balóns de baloncesto, catro palas de shutterball e dúas pelotas brandas. De non collerse e quedar colocado no seu sitio este material retirarase. Na semana que a ESO ten EF no patio cuberto poderán usar este patio nos períodos de lecer. Non se deixan balóns de fútbol porque a pista exterior non se pode utilizar.
O ximnasio só o poderán utilizar o xoves pola tarde. De non cumprirse as normas se retirará todo o material. O alumnado de ESO a maiores repartiuselles  material de xogos de mesa para ter nas clases, en concreto taboleiros de xadrez e parchís, fichas de xadrez, damas e parchís, xogos de cartas, conecta catro....
No mes de xaneiro ante a manifesta falta de compromiso do alumnado no coidado do material de lecer decídese de cara ó vindeiro curso habilitar dous báules, un para Primaria e outro para a ESO pechados con candados e ter algún alumno encargado de abrilos e pechalos nos períodos de lecer. O resto deste curso manterase o mesmo material sen repoñer nada.
4. Participación na organización do Magosto que tivo lugar o día 31 de outubro, este curso non houbo o Gran Xogo en EP nen a xincana en ESO pois houbo a actuación do Mago Benxamín e a degustación das castañas aparte dos diferentes concursos.
5. Preparación do festival de Nadal o día 21 de decembro.
6. Semana Branca: Un total de 70 alumnos dende 6º de EP a 4º de ESO viaxaron entre os días 16 e 21 de decembro (esquiando os días 17, 18, 19 e 20) á  estación  de Astún (Jaca, provincia de Huesca) como o ano pasado. O prezo por persona foi de 330 euros. Os que fixeron  snow tiveron un suplemento é de 30  euros. O alumnado foi acompañado por cinco profesores do centro. A avaliación da actividade foi moi satisfactoria tendo en conta o elevado número de alumnos. Para máis información consultar a ficha da actividade na páxina web do centro.
7. Lino López estivo o 28 de febreiro no CPI de Atios con varias xogadoras do Universitario de Ferrol impartindo unha sesión de baloncesto ó alumnado de 6º de Primaria e de 4º de ESO.

Lino foi durante moitos anos xogador profesional de baloncesto e agora dirixe con éxito o clube do Universitario, desexámoslles sorte nesa fase de ascenso tan complicada e agradecerlle a súa visita eas súas ensinanzas sempre cheas desa paixón polo BALONCESTO que sabe transmitir a todos aqueles que o rodean. 
8. Os días 21 e 22 de marzo celebramos no CPI de Atios o IV Torneo de Xadrez. Este curso batimos tódolos récords de participación, en total 52 xogador@s animáronse a disfrutar desta actividade (44 alumnos de 2º de EP a 4º de ESO e 8 profesores) mentres o curso pasado só  poidemos reunir a 36 alumnos.
9. O último día antes de semana santa, o día 30 de marzo celebrouse tamén un torneo de fútbol sala organizado polo alumnado de 4º de ESO.
10. A saída de rafting para 3º de ESO tamén queda sen realizar por non poder atopar a data para encaixar tantas actividades.
11. O profesor de EF da ESO estivo do 30 de abril ó 04 de maio de excursión de fin de curso co alumnado de 4º de ESO.
12. A acampada para 1º e 2º  de ESO foi finalmente os días 19 e 20 de xuño en Queixeiro no cámping Fragadeume. Realizárona 40 alumnos de 6º de EP e de 1º de ESO. Realizouse a montaxe e desmontaxe de tendas, unha ruta de sendeirismo e unha actividade en piraguas. A actividade realizouse de xeito satisfactorio nese entorno maravilloso que son as Fragas do Eume. O alumnado portouse estupendamente e realizou todo de xeito extraordinario, o único que non acompañou foi o tempo.
13. A actividade do Camiño de Santiago para 4º de ESO non se realizou finalmente por falta de alumnado por non chegar a un mínimo de 15 e non acadar un consenso sobre as datas axeitadas e tampouco a actividade de surf para a ESO por non ter xa dispoñibilidade de tempo.
14. Este ano non se realizaron tres das catro rotas de sendeirismo por falta de tempo (só se fixo a rota polo río Eume), tampouco se realizou a actividade de surf por falta de tempo.

Para o vindeiro curso 2013-2014  seguramente non se realice a acampada porque este ano xa foron os de 6º de EP. 
15. Participación e axuda nas diferentes actividades do festival de fin de curso.

16. Todas as saídas están entregadas e recollidas polo departamento de actividades extraescolares  e na galería de imaxes da páxina web  fotografías da maioría das actividade, este curso experimentamos cunha nova aplicación para as fotos en Picassa.


H) Principais conclusións.

Durante este curso 2012-2013 a materia de Educación Física desenrolouse aproximadamente do xeito que estaba programado, cumpríronse os obxectivos e impartiuse a maioría dos contidos da programación. O alumnado de ESO amosou en liñas xerais capacidade de traballo e interés, e foi participativo e aberto a todas as propostas feitas dende o departamento de Educación Física, no aspecto negativo destacar que a ratio de alumnado por clase é excesivo tendo en conta a cantidade de rapaces que neste centro son de NEE e que na actualidade non reducen a ratio; e amosar tamén preocupación porque deste xeito aumentan as conductas disruptivas que entorpecen e enlentencen as clases.
Destacar que a nivel persoal houbo circunstancias que ás veces causaron distraccións na miña labor docente. Espero que o curso que ven sexa mellor para mín nese sentido porque aínda que o alumnado non se decata eu sei que a miña implicación con eles e coa materia non foi do 100%. Por este motivo no mes de marzo houbo un cambio nos criterios de avaliación quitando o apartado de traballos e poñendo eses 2 puntos ó exame teórico.
Houbo algunhas incidencias co material de leer que se presta nos recreos. No mes de xaneiro ante a manifesta falta de compromiso do alumnado no coidado do material de lecer decídese de cara ó vindeiro curso habilitar dous báules, un para Primaria e outro para a ESO pechados con candados e ter algún alumno encargado de abrilos e pechalos nos períodos de lecer. O resto deste curso mantívose o mesmo material sen repoñer nada.

Este ano continuamos co  blogue da materia  de Educación Física en ESO onde se foron poñendo novas relacionadas coa asignatura, as actividades extraescolares desenvolvidas, entrega de traballos e exames e calqueira outra nova de interese para a materia; asemade o alumnado pode deixar os seus comentarios. A dirección é a seguinte:  http://efatios.blogspot.com, tamén hai un enlace na páxina web do centro no apartado de departamento de Educación Física. O nome do blogue é Bitácora Atios Educación Física.
Asemade este curso dende o centro creouse a canle televisiva "ATIOS TV" e dende o departamento tamén se foron subindo vídeos das actividades realizadas.

As instalacións e o material do que dispoñemos segue a ser na nosa  materia envidiable e loitamos diariamente co noso alumnado para que aprenda a  coidar e a manter o que ten aínda que non sempre o noso labor sexa recompensada, temtaremos seguir neste camiño. Este curso amañouse por fin a pista exterior que estaba pechada pola súa perigosidade, polo que no curso 13-14 poderemos contar con ela dende o inicio do curso. 
Felicitar dende aquí a todo o equipo directivo que comezou unha nova etapa este ano polo seu traballo e compromiso co centro e por seguir mantendo vivo o sistema de calidade, agardamos que sigades traballando para que o noso traballo sexa máis fácil e a pesar de que as autoridades educativas tenten poñelo cada vez máis difícil atopando atrancos donde non os hai.
Tamén felicitar ó resto do profesorado do centro, eses soldados anónimos que seguen a traballar por un ensino de CALIDADE a pesar das reduccións de soldo, das persecucións lingüísticas, das folgas fantasmas, dos medios mediocres e da tentación de coller todas as horas de asuntos propios (precisamente porque nos ordenan que non as collamos), especialmente darlle pulos a Teresa e a Laura e ós seus respectivos equipos de normalización e extraescolares por facer un traballo que realmente ninguén desexa e por ser capaces ano tras ano de aportar creatividade ás mesmas celebracións. Noraboa.
E como non, despedirnos dende aquí de Diego, o profe de EF de Primaria que durante tres anos foi compañeiro de ximnasio, de patio, de choiva, de frío, de sol, de neve, de vela, de surf, de acampada, ..... de case todo. Vaise Diego, sí, volve a esa Asturias que tanto lle gusta despois de estar tres anos con nós, un espíritu inquedo que busca o seu lugar no mundo. Dende que chegou sempre estivo implicado co proxecto do centro e sempre colaborou en todo o que se lle propuxo. Persoalmente e coma xefe do departamento de EF dóeme intensamente a súa marcha, nunca plantexou ningún problema, sempre correcto, ordenado e traballador; sinto non terme aproveitado máis das súas capacidades. Compartimos tres anos nos que realizamos varias saídas xuntos, sobre todo na neve, quen vai facer agora as reportaxes gráficas?.

Desexarlle dende aquí  todo o mellor, tanto a nivel profesional e sobre todo a nivel personal; xa sabes onde estamos se algún día precisas algo. SORTE DIEGO, nunca te esqueceremos.
Uns vanse e outros quedamos, o curso que ven iniciaremos o décimo cuarto curso no CPI Atios con novos profesores e expectativas, esperemos seguir a contar con ese material humano co que traballamos e que fai que a nosa profesión sexa á vez tan cautivadora coma deprimente.


